
	1․ Նախագծի վերնագրից բխում է, որ այն ուղղված է շենքերի և շինությունների անձնագրավորման կարգի հաստատմանը: Միաժամանակ, Նախագծի 2-րդ կետով նախատեսվում է փոփոխություն կատարել ՀՀ կառավարության 2015 թվականի մարտի 19-ի «Շենքերի ու շինությունների տեխնիկական վիճակի հետազննության և անձնագրավորման կարգը հաստատելու մասին» N 274-Ն որոշման մեջ:
 Հաշվի առնելով վերոգրյալը՝ առաջարկում եմ խմբագրել Նախագծի վերնագիրը, ինչպես նաև Նախագծի իրավական հիմքը, քանի որ դրանցում, ըստ էության, արտացոլված չէ ՀՀ կառավարության 2015 թվականի մարտի 19-ի N 274-Ն որոշման մեջ փոփոխություն կատարելու վերաբերյալ իրավադրույթը:
	Ընդունվել է 

	2. Նախագծի հավելվածի 8-րդ կետով սահմանվում է իրավակարգավորում առ այն, որ շենքերի ու շինությունների անձնագրավորման պարտադիր գործընթացն իրականացվում է 10 տարին մեկ պարբերականությամբ, ինչպես նաև ավելի վաղ ժամկետում՝ ըստ պատվիրատուների հայեցողության: Վերոգրյալի համատեքստում առաջարկում եմ հստակեցնել, թե որ պահից է 10 տարվա ժամկետի հաշվարկը սկսվելու, արդյոք այն պետք է հաշվարկել, օրինակ, սույն որոշումն ուժի մեջ մտնելուց հետո, թե՝ հաշվարկը պայմանավորել այլ հանգամանքով:

	Ընդունվել է

	3. Նախագծի հավելվածի 21-րդ կետով սահմանվում է իրավակարգավորում առ այն, որ սույն Կարգի պահանջները չեն տարածվում մինչև սույն Կարգն ուժի մեջ մտնելը սկսված և դեռևս չավարտված քաղաքաշինական ծրագրերի (նախագծային և շինարարական) գնման գործընթացների, ինչպես նաև կնքված և գործող պայմանագրերի վրա: Շենքերի ու շինությունների անձնագրավորման գործընթացի կազմակերպման հաշվարկային (ելակետային) ժամկետ է համարվում սույն կարգի ուժի մեջ մտնելու օրը: 
Վերոնշյալ իրավակարգավորումը խնդրահարույց է այն տեսանկյունից, որ եթե քաղաքաշինական ծրագրերը դեռևս գտնվում են նախագծային փուլում և համաձայն Նախագծի հավելվածի 6-րդ կետի՝ նորակառույց շենքերի ու շինությունների դեպքում անձնագրավորման գործընթացի պահանջը ներառվում է նախագծային փաստաթղթերում, գործընթացի մեկնարկը տրվում է շինարարական աշխատանքների ավարտական փուլում՝ ավարտական ակտի ձևակերպման սկզբից և ավարտվում մինչև շահագործման ակտի ձևակերպումը, ապա Նախագծի իրավակարգավումների ուժի մեջ մտնելու ժամկետը, կարծում եմ, լրացուցիչ քննարկման կարիք ունի:
Բացի այդ, վերոնշյալ կետը անհրաժեշտ է սահմանել ոչ թե հավելվածում, այլ հենց Նախագծում:

	Ընդունվել է
Կատարվել է համապատասխան փոփոխոււթյուններ և լրացումներ։

	
	



